
9-SINF O‘QUVCHILARINI 
KASBGA YO‘NALTIRISHDA 

IQTISODIY KO‘NIKMALARNI 
SHAKLLANTIRISH PEDAGOGIK 

MUAMMO SIFATIDA
Eliboyeva Lola Sulaymonovna

BuxDPI pedagogika kafedrasi dotsenti
Mexmonkulova Feruza Furkatovna

Buxoro davlat pedagogika instituti magistri

Annotatsiya: Mazkur maqolada umumta’lim maktablarining 9-sinf o‘quvchilarini kasbga yo‘naltirish jarayonida iqti-
sodiy ko‘nikmalarni shakllantirish masalasi pedagogik muammo sifatida ilmiy jihatdan yoritilgan. O‘quvchilarda iqtisodiy 
tafakkur, mehnat bozoriga moslashuvchanlik hamda ongli kasb tanlashga oid kompetensiyalarni rivojlantirishning dol-
zarbligi asoslab berilgan. Shuningdek, mazkur muammoning kelib chiqish sabablari tahlil qilinib, uni bartaraf etishga 
qaratilgan pedagogik yondashuvlar va amaliy tavsiyalar bayon etilgan.

Kalit so‘zlar: kasbga yo‘naltirish, iqtisodiy ko‘nikmalar, 9-sinf o‘quvchilari, pedagogik muammo, mehnat bozori, iqtisodiy 
tafakkur.
Abstract: This article scientifically examines the formation of economic skills as a pedagogical problem in the pro-
cess of vocational guidance for 9th-grade students in general education schools. The relevance of developing students’ 
economic thinking, adaptability to the labor market, and competencies for conscious career choice is substantiated. In 
addition, the causes of the problem are analyzed, and pedagogical approaches and practical recommendations aimed 
at addressing the issue are proposed.

Key words: vocational guidance, economic skills, 9th-grade students, pedagogical problem, labor market, economic 
thinking.
Аннотация: В данной статье с научной точки зрения рассматривается формирование экономических навыков 
как педагогическая проблема в процессе профессиональной ориентации учащихся 9-х классов общеобразова-
тельных школ. Обосновывается актуальность развития у учащихся экономического мышления, адаптивности к 
рынку труда и компетенций осознанного выбора профессии. Также анализируются причины возникновения про-
блемы и предлагаются педагогические подходы и практические рекомендации по её устранению.

Ключевые слова: профессиональная ориентация, экономические навыки, учащиеся 9-х классов, педагогиче-
ская проблема, рынок труда, экономическое мышление.

KIRISH
Bugungi globallashuv va bozor iqtisodiyoti sharoitida yoshlarning ongli kasb tanlashi jamiyat taraqqiyo-

tining muhim omillaridan biri hisoblanadi. Ayniqsa, umumta’lim maktablarining 9-sinf bosqichi o‘quvchilarning 
kelajak kasbiy yo‘nalishini belgilashda hal qiluvchi davr sanaladi. Shu sababli ushbu bosqichda o‘quvchilarni 
nafaqat kasblar bilan tanishtirish, balki ularda zarur iqtisodiy ko‘nikmalarni shakllantirish dolzarb pedagogik 
muammo sifatida namoyon bo‘lmoqda.

Mamlakatimizda mehnat bozorining samarali mexanizmlarini joriy etish, aholining ishchanlik faolligini 
oshirish, kambag‘al va ishsiz fuqarolarni zamonaviy kasb-hunar hamda tadbirkorlik ko‘nikmalariga o‘qitish, shu 
asosda ularni doimiy daromad keltiradigan mehnat va tadbirkorlik faoliyatiga jalb qilish orqali bandligini ta’min-
lash, shuningdek, ishchi kasblar bo‘yicha kadrlar tayyorlash tizimini yanada takomillashtirish masalalari dolzarb 
ahamiyat kasb etmoqda. Ta’lim muassasalarida o‘quv-tarbiya jarayonlarini amaliyot bilan uzviy bog‘lagan holda 
tashkil etish, ishsiz aholi, jumladan, yoshlar va xotin-qizlarda zamonaviy kasb-hunar hamda tadbirkorlik ko‘nik-
malarini shakllantirish kasb-hunarga o‘qitish muassasalari faoliyati samaradorligini oshirishda o‘z ifodasini 
topmoqda.

Ushbu jarayonda respublikamizdagi umumiy o‘rta ta’lim muassasalarining yuqori sinf o‘quvchilarini 
kasb-hunarga yo‘naltirish, ularning mavjud kasbiy qobiliyatlaridan kelib chiqib, kelajakda kasbiy ta’limni davom 
ettirishlari yoki egallagan kasblari bo‘yicha mehnat faoliyati bilan shug‘ullanishlari uchun zarur shart-sharoitlar 
yaratish masalalariga alohida e’tibor qaratilmoqda. Chunki yoshlarning munosib kasb-hunar egallashi ularning 
muvaffaqiyatli ijtimoiylashuvidagi muhim omillardan biri hisoblanadi.

Kasbiy shakllanish insonning aqliy qobiliyatlari, jismoniy imkoniyatlari hamda muayyan sohaga bo‘lgan 
layoqatlari, qiziqish va intilishlari, shuningdek, qadriyatlari va dunyoqarashlariga asoslanib biror-bir kasb 
sohasida ta’lim olishi, keyinchalik esa ushbu sohaga kirishib moslasha borishi (kasbiy adaptatsiya) va nisbatan 
qisqa vaqt mobaynida malakali mutaxassis bo‘lib yetishishi jarayoni sifatida talqin etiladi.

O‘quvchilarni kasb-hunarga yo‘naltirish masalasi muayyan kasbiy faoliyat turi va unda foydalaniladigan 
mehnat qurollari, kasb-hunarni egallash yo‘llari hamda mutaxassisning psixofiziologik xususiyatlariga qo‘yi
ladigan asosiy kasbiy talablar, kasb-hunarning jamiyatda tutgan o‘rni va ijtimoiy himoyalanganligi haqidagi 
ma’lumotlar asosida konkret kasb tanlashning ijobiy motivlarini shakllantirish orqali shaxsda kasb-hunarga 
qiziqish uyg‘otishdan boshlanadi.

MAVZUGA OID ADABIYOTLAR SHARHI
Ma’lumki, har qanday kasbiy faoliyatning muvaffaqiyati bir qator omillarga bog‘liq bo‘lib, bu sohada peda-

gog-olimlar (A.A. Abdukadirov, N.V. Kuzmina, P.T. Magzumov, N. Muslimov, F.R. Yuzlikayev, S.N. Chistyakova, 
Ye. Klimov va boshqalar) ko‘p yillar davomida ilmiy-tadqiqot ishlari olib borganlar. Nomi yuqorida keltirilgan 
tadqiqotchilarning barchasi kasbga qiziqish – kasb-hunarga yo‘naltirilganlikning yuqori ko‘rsatkichi bo‘lib, u turli 
bosqichlardan iborat ekanligini ta’kidlaganlar.

Psixologik lug‘atda “qiziqish – bu bilishga ehtiyojning namoyon bo‘lish shakllaridan biri bo‘lib, shaxsning 
faoliyat maqsadlarini o‘rganishga yo‘naltirilganligini ta’minlaydi”, deb ta’rif berilgan.

Ma’lumki, har qanday kasbiy faoliyatning muvaffaqiyati bir qator omillarga bog‘liq bo‘lib, bu sohada peda-
gog-olimlar (A.A. Abdukadirov, N.V. Kuzmina, P.T. Magzumov, N. Muslimov, F.R. Yuzlikayev, S.N. Chistyakova, 
Ye. Klimov va boshqalar) ko‘p yillar davomida ilmiy-tadqiqot ishlari olib borganlar. Nomi yuqorida keltirilgan 
tadqiqotchilarning barchasi kasbga qiziqish – kasb-hunarga yo‘naltirilganlikning yuqori ko‘rsatkichi bo‘lib, u turli 
bosqichlardan iborat ekanligini ta’kidlaganlar. Psixologik lug‘atda “qiziqish – bu bilishga ehtiyojning namoyon 
bo‘lish shakllaridan biri bo‘lib, shaxsning faoliyat maqsadlarini o‘rganishga yo‘naltirilganligini ta’minlaydi”, deb 
ta’rif berilgan.

S.N. Chistyakovaning fikriga ko‘ra, 14–16 yosh oralig‘idagi o‘quvchilarni kasb-hunarga yo‘naltirish, kasbga 
qiziqishni shakllantirish va kasb tanlash jarayonlari ancha faol va samaraliroq bo‘lib, buning sababi aynan shu 
yosh davrida o‘quvchilarda ideallar shakllanadi va ular nisbatan qat’iy hayotiy maqsadlarni rejalashtira bosh-
laydilar.

A.P. Seyteshev o‘z ilmiy tadqiqotlarida subyektiv omillar qatoriga bilishga va kasbga qiziqish, moyilliklarni 
kiritgan bo‘lsa, muayyan kasbiy faoliyatda muvaffaqiyat qozonishning psixologik mexanizmi sifatida turli qobili-
yatlarni ko‘rsatib o‘tgan (A.P. Seyteshev, 1988).

Yuqoridagi fikrlarga qo‘shilgan holda P.T. Magzumov o‘quvchilarda kasb-hunarga qiziqish shakllanishidagi 
asosiy omillar sifatida ota-onalar, sinf rahbari va fan o‘qituvchilarining maslahati, ommaviy axborot vositalari 
hamda badiiy adabiyotlarni keltirgan.

Ye.M. Pavlyutenkov shaxsni kasb-hunarga yo‘naltirishda, xususan, unda kasb-hunarga qiziqishni shakl
lantirish va kasb tanlash jarayonida kasbiy faoliyat motivlari, hayotiy qadriyatlar va tajriba, bo‘lajak kasbiy 
faoliyat to‘g‘risidagi tasavvurlar kabi omillarga alohida e’tibor qaratgan.

N.N. Zaxarov tadqiqotlarida o‘quvchilarni kasb-hunarga yo‘naltirish omillarini uch guruhga – umumiy, 
tashqi (regional) va ichki (individual) omillarga ajratgan. Bunda umumiy omillar guruhiga jamiyatning ijtimoiy 
va iqtisodiy tuzumiga bog‘liq bo‘lgan makromuhit omillari, tashqi omillar guruhiga muayyan regionning ijtimoiy-
iqtisodiy rivojlanishiga xos xususiyatlar, ichki omillarga esa o‘quvchilarning individual psixofiziologik xususiyat-
lari kiritilgan.

N.V. Groxolskaya kasbga oid bilimlarning rivojlanishida shaxsning o‘ziga adekvat yuqori baho bera olishi 
kuchli omil sifatida namoyon bo‘lishini aniqlagan.

Iqtisodiy ko‘nikmalarning mazmuni va ahamiyati. Iqtisodiy ko‘nikmalar deganda shaxsning daromad va 
xarajatlarni rejalashtirish, mehnat bozoridagi talab va taklif munosabatlarini tushunish, resurslardan oqilona 
foydalanish hamda iqtisodiy qarorlar qabul qila olish qobiliyati tushuniladi. 9-sinf o‘quvchilari uchun ushbu 
ko‘nikmalar kelajakdagi kasb tanlovining asosini tashkil etadi.

Pedagogik muammo sifatida tahlil. Amaliyot shuni ko‘rsatadiki, ko‘plab o‘quvchilar kasb tanlash jarayonida 
o‘z qiziqishi va layoqatini iqtisodiy imkoniyatlar bilan bog‘lay olmaydi. Buning asosiy sabablari quyidagilardan 
iborat (1-rasm):

1-rasm: 9-sinf o‘quvchilarini kasbga yo‘naltirishda iqtisodiy ko‘nikmalarni shakllantirishga to‘sqinlik qiluvchi 
asosiy omillar

Natijada o‘quvchilar tasodifiy yoki ongli bo‘lmagan kasb tanlashga moyil bo‘lib qoladilar.

TADQIQOT METODOLOGIYASI 
Tadqiqot metodologiyasi doirasida 9-sinf o‘quvchilarini kasbga yo‘naltirishda iqtisodiy ko‘nikmalarni shakl-

lantirish jarayoni empirik va nazariy usullar uyg‘unligida o‘rganildi. Ma’lumotlar umumta’lim maktablarida o‘tka-
zilgan pedagogik kuzatuvlar, so‘rovnomalar, suhbatlar hamda mavjud o‘quv-metodik hujjatlarni tahlil qilish 
orqali olindi. O‘quvchilarning iqtisodiy ko‘nikmalar darajasini aniqlash uchun diagnostik savollar va baholash 
mezonlari qo‘llanildi. Olingan ma’lumotlar taqqoslash, guruhlash va statistik tahlil usullari asosida qayta ishlanib, 
iqtisodiy ko‘nikmalar bilan ongli kasb tanlash o‘rtasidagi bog‘liqlik aniqlashtirildi. Natijalar pedagogik xulosalar 
chiqarish va amaliy tavsiyalar ishlab chiqish uchun asos bo‘lib xizmat qildi.

TAHLIL VA NATIJALAR
Muammoni hal etish yo‘llari

2-rasm: 9-sinf o‘quvchilarini kasbga yo‘naltirishda iqtisodiy ko‘nikmalarni shakllantirish bo‘yicha pedagogik 
muammoni bartaraf etish yo‘nalishlari

O‘quvchining kelajakdagi kasbiy faoliyati hamda ko‘zlagan maqsadi sari intilishi kasb-hunarga qiziqishi 
bilan uzviy bog‘liq bo‘ladi. O‘quvchilarda kasb-hunarga qiziqish shakllanganligi kasb-hunarga oid ma’lumotlarni 
ko‘proq olishga intilishlarida o‘z aksini topadi. Maktablarda o‘quvchilarni kasb-hunarga yo‘naltirishga qaratilgan 
tadbirlarning mazmuni va mohiyati, shakl va metodlari o‘quvchilarda kasb-hunarlarga, shu jumladan zamonaviy 
kasb-hunarlarga oid bilimlarni shakllantirishga qaratilgan bo‘lishi kerak.

“Kasb-hunarga qiziqish” deganda shaxsning kasb-hunar tanlashga yo‘nalganligi, tanlagan sohasining 
ijtimoiy va shaxsiy ahamiyatlarini anglagan holda kasbiy motivlarining shakllanganligi tushuniladi. Bu holat 
shaxsning kasb-hunar haqida ko‘proq ma’lumot olishga intilishida, uni egallash maqsadida o‘zida kasbiy bilim, 
malaka va ko‘nikmalarni shakllantirish faolligini oshirishida muhim omil bo‘lib xizmat qiladi.

Kasb-hunarga qiziqish uch tarkibiy komponent – intellektual, emotsional va irodaviy komponentlar bilan 
birga to‘rtinchi komponentni, ya’ni kasb-hunar tomonidan mutaxassisning kasbiy bilim, malaka va ko‘nikma-
lariga hamda uning qobiliyatlariga qo‘yiladigan talablarni ham o‘zida aks ettiradi. Ushbu to‘rtta komponent o‘zaro 
munosabatda va mutanosib bog‘liqlikda bo‘lib, inson shaxsiga hamda uning hayot faoliyatiga ta’sir ko‘rsatadi.

Kasb-hunarga qiziqishni shakllantirish, birinchi navbatda, o‘quvchida mehnatsevarlikni hamda unga ijodiy 
yondashish tuyg‘usini tarbiyalash, kasb-hunar tanlashdagi mas’uliyatni va kasbning jamiyat uchun ahamiyatini 
his qilishni shakllantirishdan iboratdir. O‘z navbatida, bilishga qiziqish obyekti bilish jarayonining o‘zi bo‘lib, 
hodisalarning mohiyatini tushunish, tegishli soha bilimlarining nazariy va ilmiy asoslarini chuqurroq o‘rganish 
bilan belgilanadi.

O‘quvchining kasb-hunarlarga oid bilimlarni egallashga bo‘lgan qiziqishi uning darsda va darsdan tash-
qari jarayonlarda faollik ko‘rsatishiga, olayotgan bilimlarining sifatiga hamda ta’lim olishning ichki motivlarining 
oshishiga ijobiy ta’sir ko‘rsatadi.

XULOSA VA TAKLIFLAR
Xulosa qilib aytganda, 9-sinf o‘quvchilarini kasbga yo‘naltirish jarayonida iqtisodiy ko‘nikmalarni shakllan

tirish muhim pedagogik muammo bo‘lib, uni hal etish ta’lim sifatini oshirish hamda yoshlarning kelajak hayotda 
muvaffaqiyatli bo‘lishiga xizmat qiladi. Ushbu jarayonni tizimli va maqsadli tashkil etish o‘quvchilarda ongli kasb 
tanlash madaniyatini shakllantiradi.

Kasbga qiziqish insonning kasb-hunar tanlashidagi birinchi jiddiy qadami bo‘lib, o‘quvchining shaxsiy 
kasbiy rejasining asosi hisoblanadi. Kasbga qiziqish bilan bilishga qiziqish qanchalik o‘zaro mutanosib bo‘lsa, 
ularning o‘zaro ta’siri ham shunchalik kuchli bo‘ladi.

O‘quvchilarda kasb-hunarga qiziqishni shakllantirish kasb tanlashga yo‘naltirish ishining muhim bosqichla
ridan biri bo‘lib, maktablarda bosqichma-bosqich, o‘quvchilarning yosh xususiyatlarini hisobga olgan holda 
rejalashtirilishi va tashkil etilishi zarur. Bunda beriladigan ma’lumotlar kasb-hunarlarning o‘ziga jalb qiluvchi 
jihatlaridan tashqari, kasbiy faoliyatning mazmuni, ijtimoiy ahamiyati, mutaxassisning psixofiziologik xususiyat-
lariga qo‘yiladigan umumiy va maxsus kasbiy talablar, shuningdek, zarur kasbiy bilim, ko‘nikma va malakalar 
to‘g‘risidagi yetarlicha chuqur tushunchalarni o‘z ichiga qamrab olishi maqsadga muvofiqdir. O‘quvchilarning 
turli zamonaviy kasb va hunarlar to‘g‘risidagi tasavvurlari qanchalik keng va chuqur bo‘lsa, ularning kasbga 
qiziqishi shunchalik ongli va turg‘un bo‘lib shakllanadi.

Kasbga qiziqish o‘smir-yoshlarning o‘z kelajagi yuzasidan qaror qabul qilish davridagi senzitivligi bilan 
bog‘liq bo‘lgan psixologik va pedagogik fenomen hisoblanadi. 12-16 yosh davrida bolalarda o‘zini-o‘zi baho
lashning ahamiyati ortib borishi sababli, kasb-hunarga qiziqish ongli va turg‘un holda shakllana boshlaydi. Bu 
esa, o‘z navbatida, o‘quvchilarda tegishli o‘quv predmetlariga qiziqishning to‘liq namoyon bo‘lishiga hamda 
asoslangan kasb tanlash motivlarining shakllanishiga olib keladi. O‘quvchilarning har qanday kasbiy faoliyat-
dagi muvaffaqiyati ularda kasb-hunarga qiziqishning turg‘unligi, faolligi va ongliligi, shuningdek, umumiy va 
maxsus qobiliyatlarining o‘zaro uyg‘unligiga bog‘liq.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

